GUTUN IREKIA: Berdintasuna eraikitzen jarraituko dugu

Gipuzkoako EHAEOren KULTURA GIZARTEA arloak Berdintasun Ibilbidea izenburua zuen
jardunaldi batzuk antolatu ditu 2018ko udazkenean. Helburua: genero ikuspegia txertatzea
arkitektura eta hirigintzaren arloan eta emakume arkitektoen kolektiboa ikusgarri egin.

Ekimen kultural hau ezagutarazteko -ez bakarrik arkitektoen artean baizik eta gizartean
orokorrean-, kartel bat diseinatu zen jardunaldien egitarauarekin berdintasunaren garrantzia,
ikusgarritasuna eta gertutasuna azpimarratzen zituena. Horretarako, kolore sinbolikoak eta
hizlarien (emakumeak) argazkiak erabili ziren. Kartel hau medio desberdinetan erabili zen ekimen
hau ezagutarazteko, eta beste batzuen artean, Euskal Herriko Arkitektoen Elkargo Ofizialaren
Gipuzkoako ordezkaritzaren sarrerako hesian jarri zen.

Azaroaren 12an Kkartela “zikinduta” aurkitu genuen eraso grafiko nabarmen batekin eta
jardunaldiko emakume protagonistekiko irain argi batekin -eta beraien bidez emakume guztiak
iraintzen dituena-. Egun horretan bertan kartela garbitu genuen eta ez zitzaion garrantzi gehiago
eman. Baina erasoak errepikatu egin dira. Azaroaren 13an kartela lotzen zituen sokak puskatu
egin zituzten eta kartela lurrean agertu zen. Hori horrela, brida batzuekin lotu genuen. Hurrengu
egunean, kartela goraize batzuekin moztuta agertu zen, eta buruz behera.

Jardunaldietan parte hartu dugun antolatzaile eta hizlariek uste dugu gure betebehar moral,
kultural eta herritarra dela emakumeekiko gertatzen diren eraso guztiak publikoki salatzea, eta
jarrera hauek justifikaezinak izateaz gaina, ezin zaiela garrantzia kendu ekintza bandaliko soiltzat
hartuz. Erantzun indartsu bat beharrezkoa da gaitz honekin amaitzeko eta ikustarazteko
emakumeak etengabeko mehatxupean bizi direla edozein arlotan. Emakume-arkitekoak, bai
emakume eta bai profesional gisa, ozen eta argi esan nahi dugu gure lanbidean jarduteko gure
eskubidea aldarrikatzen dugula, orain sufritu dugunaren tankerako eraso sinbolikoak bizitu behar
izan gabe.

Gure isiltasunarekin ez dugu gaizkide izan nahi, baizik eta horrelako ekintzen aurrean gure
gaitzespena adierazi nahi dugu publikoki. Bide batez, hausnarketarako galdera batzuk
botatzen ditugu:

Uste duzu horrelako zerbait gertatuko litzatekeela jardunaldien gaia generoarekin
zerikusia izango ez balu?

Zure ustez, gizonezkoak diren arkitektoak horrelako erasoak eskuarki jasaten
dituzte?

Zer egin dezakegu ekiditeko? Isilik geratu? Beste alde batetara begiratu?
Komunikazio publiko bat egin?

